Rencana Pengarang

Siri buku “Kisah toko-toko?

Sejarah” yang bakal dan sedang mulai

dicetak ialah:
1. Ibnu Sina
2. Khawlah dengan Suaminya
3. Dipencilkan
4. Setia Kawan
5. Hormat-menghormati
6. Kambing Kurus
7. Menepati Janji
8. Rahsia

Kita berharap buku-buku ini,

selain daripada rancangan kita buku-buku

yang lain tahun hadapan, in sha-Allah,

mudah-mudahan dapat sambutan dari

masyarakat Islam. Ingatlah bahawa kita

telah makin jauh dari ilmu-ilmu

pengetahuan agama kita, kerana itu

tanamlah ke dalam jiwa anak-anaknya kita dengan
ilmu pengetahuan berunsur agama.

Kita tidak akan berjaya di dalam

rancangan ini sekiranya masyarakat

sendiri tidak menggalak dan

menyokongnya. Kepada Allah, tempat kita
berserah.

Di akhir sekali kita tidak lupa
mengaturkan setinggi-tinggi ucapan
terima kasih kepada sekalian para
penulis dermawan yang telah banyak
sekali menyumbangkan buah-buah fikiran
berdasar agama yang membina dan
memberikan kesedaran kepada masyarakat
Islam di tanah air kita melalui

makalah-makalah agama yang mereka hantar kepada

kita dengan secara sukarela.

Sumbangan secara ini juga adalah

kita anggap salah suatu perjuangan

di lapangan ilmu pengetahuan dan agama yang
sudah tentu mendapat perhatian dan
ganjaran-ganjaran pahala yang besar daripada
Tuhan sebagaimana firman “Inna Allaha

la yudi‘u ajra man ahsanu ‘amala®”.
Ertinya “Sesungguhnya Allah itu

tidak mensia-siakan akan pahala orang

yang bekerja untuk kebaikan™*.

Kita berharap semoga semakin
bertambahlah hendaknya bilangan penulis-penulis
muda kita yang berjiwa Islam, yang
sanggup mengorbankan masa dan buah
fikirannya demi untuk kepentingan

seluruh masyarakat Islam.

Para anggota Jamiyah al-Da‘wah al-Islamiyyah dari Melaka dan Perak bergambar bersama-sama dengan anggota-anggota

Jamiyah Selangor sebelum mereka mengadakan mesyuarat bersama menubuhkan satu “Jawatankuasa

Perhubungan® yang telah diadakan di Kuala Lumpur pada 10 haribulan November 1968 yang lalu.

2 Perkataan sebenarnya adalah tokoh-tokoh.

3 Tiada ayat ini di dalam al-Qur’an. Ayat yang
sebenarnya adalah “Innd ld nudi‘u ajra man
ahsana ‘amala” (Strah al-Kahfi, ayat 30).

4 Maksud ayat yang sebenarnya adalah
“Tentulah Kami tidak akan mensia-siakan
pahala orang yang mengerjakan amalan(nya)
dengan baik.

Al-hamduli ‘Llah, sekali lagi, pada hari
ini kita dikurniakan Allah Subhanahu
wa Ta ‘ala kesempatan untuk menyambut
Hari Raya Aidil Fitri, setelah kita
melakukan ibadat puasa bulan
Ramadan.

Hari Aidil Fitri adalah hari
raya, hari yang berulang-ulang datang
kembali setiap tahun. Dan setiap
kali ia kembali didapatinya kita
dalam keadaan yang berbeza-beza — ada kalanya,
di saat kita berada — dalam keadaan
sulit dan bahaya, ada kalanya di saat
kita merasakan agak lapang dan lega,
seringkali pula di saat kita sedang
menghadapi persoalan-persoalan hidup yang
tak kunjung terpecahkan.

Walaupun dalam keadaan bagaimana
setiap kali ia datang kita sambut
Aidil Fitri itu dengan rasa
syukur. Kita sambut dengan menyerukan
satu jalinan kalimah-kalimah suci:
- Kalimah takbir “Allahu Akbar”
membesarkan Allah Yang Maha Agung.
- Kalimah tauhid “Ld ilaha illa
Allah” mengesakan Allah Yang Maha
Kuasa.
- Kalimah tahmid: “Wa lillahi al-hamd”
mensyukuri Allah yang Maha Pengasih
dan Penyayang

bi tagwa Allah, wa qad faza al-muttaqin.

Khutbah Aidil Fitri

Allahu Akbar, Allahu Akbar, Allahu Akbar, Allahu Akbar, Allahu Akbar, Allahu Akbar, Allahu Akbar, Allahu Akbar, Allahu Akbar kabira,
wa al-hamduli ‘Liahi kathira, wa subhana Allahi bukrata wa asila.

Al-hamduli ‘Liahi alladhina ja ‘ala al’a ‘yada miisamma lilkhayrat, wa ja ‘ala lana ma fil al-ardi jam ‘iyya lil ‘amarat wa zur ‘a
al hasanat, ashhadu an ld ilaha illa Allah wahdahu la sharikalah, khalaqa al-ard wa al-samawat, wa ashhadu anna Muhammada
‘abduhu wa rasiluh al-da ‘T ila dinih wa daha al-bayyinat, Allahumma salli wa sallim wa barik ‘ala sayyidi al-ka’anat nabina

Muhammad wa ‘ala alihi wa ashabihi, wa al-tab ‘in al-mujtahidin linasrati al-dina wa izalat al-munkirat, “astkum wa iyyaya

Oleh: Muhammad Natsir

Kesemuanya itu berpadu dalam
satu gema suara dan alunan
perasaan kita semua, pagi ini.

“Allcahu Aken; Allcchu Abar; Allihu Akbar”
Di masa sempit dan keadaan bahaya,
kepada Allah juga kita mencari
kekuatan dan pertolongan.

Di masa lapang dan aman, kepada-Nya
juga kita bersyukur nikmat.

Di saat daya fikir kena uji
oleh bermacam-macam persoalan hidup
bermasyarakat dan bernegara yang musykil,
kepada ajaran Allah akhirnya kita
mencari pedoman untuk pemecahannya.

Bukankah Allah Stbhdanahuwa T ‘ald dekat
kepada hamba-hambanya Dia berada?

“Wa idha salaka' ‘ibadr ‘annt fanv’
qarib ’ujibu da‘wadata al-da‘i idha
da‘ant falyastajibii It walyu’minii bt
la‘allahum yurshidin”

“Dan apabila hamba-hamba-Ku bertanya
kepadamu (Ya Muhammad) tentang hal-Ku, maka
(katakanlah) bahawasanya Aku adalah dekat.”
“Aku menerima permohonan seseorang
yang memohon (sungguh-sungguh). Oleh kerana
itu hendaklah mereka jawab

panggilan-Ku, dan beriman kepada-Ku

! Perkataan sebenarnya adalah sa’alaka
2 Perkataan sebenarnya adala fa’innt

agar mereka menemukan jalan yang lurus”
(al-Baqarah 186)

Bagi umat tauhid, memang rasa
dekat kepada Allah, itulah yang meliputi
pelbagai perasaannya, lebih-lebih pada sangat-sangat’
yang tertentu, di waktu seperti menyambut
Hari Aidil Fitri.

“Allahu Akbar, Allahu Akbar, Allahu Akbar”
Saudara-saudara,

Beriman kepada Tuhan Yang Maha Esa
dalam istilah kita umat Islam,
disebut tauhid.

Tauhid menuju kepada dua
jurusan, ibarat pisau bermata
dua.

Tauhid bererti beriman kepada Allah,
Khaliq Yang Satu.

Sekaligus ini bererti pengakuan
akan kenyataan, bahawa umat manusia itu
adalah satu, sebagai makhluk dari
Khaliq Yang Satu.

Ya‘ni, bahawa umat manusia
merupakan satu keluarga atau
persaudaraan, yang anggota-anggotanya semua,
tanpa kecuali sama-sama berhak hidup,
terdiri dari unsur-unsur fitrah
kejadian yang sejenis, sama-sama

memiliki martabat kemanusiaan.

3 Perkataan sebenarnya adalah saat-saat.



Khutbah Aidil Fitri

“AHdalqladduon SiuAlahfo ahabbatuim
ilayhi anfa‘hum li‘iyalihi”

“Semua makhluk adalah tanggungan
Allah, dan yang paling dicintai-Nya ialah
vang paling bermanfaat bagi sesama
tanggungannya” (Abu Ja‘la).

Bagi kita, umat Islam, taqwa
kepada Allah melahirkan rasa
persaudaraan universal di antara
umat manusia. Iman kepada Allah
menimbulkan sikap menghormati
martabat peribadi sesama manusia.

“Irhamii man fi al-ardi yarhamukum
man fi al-sama’”.

“Sayangilah penduduk bumi ini,
nescaya kamu akan disayangi oleh
siapa yang di langit”.

Demikianlah pesan Rasulullah salla
Allahu ‘alayhi wasallam.

Inilah dua segi dari kalimah
tauhid yang kita kumandangkan pada
hari ini, segi hablu min Allah
(hubungan masing-masing kita dengan Allah
Subhanahu wa Ta ‘ald) dan hablu min
al-nas, (hubungan kita dengan sesama
manusia) yang tak boleh dipisah-pisahkan.
Bagi kita, keimanan kepada Tuhan yang
Maha Esa bukanlah sekadar salah satu
dalil — (teori) falsafah yang
dikunyah dan dikagum-kagumi. Akan tetapi
ia adalah titik tolak hidup
kita, mengandung pengajaran dan
pertolongan yang positif untuk
pedoman hidup di tengah-tengah sesama —
makhluk di dunia ini.

Saudara-saudara,

Kitab AlIAh dan Sunnatullah

mengajarkan kepada kita, bahawa bumi

Allah, bukanlah monopoli kita
semata-mata.

‘Iyalu Allah, umat manusia sebagai
keluarga — tanggungan Ilahi, sebagai
keseluruhan itu terdiri dari
bermacam-macam unsur, unsur
berbangsa, dan unsur berbagai
aliran kepercayaan dan agama.

Kitab Allah memberi tuntunan supaya
kita umat Islam jangan bingung
mengha2dapi* keadaan yang sudah
merupakan Sunnatullah itu.

“AHhaqaqu min rabbika fali takiinanna min
al-mumtarin’.

“Kebenaran ini adalah dari
Tuhanmu. Maka sekali-kali janganlah
kamu termasuk orang yang bingung dan
ragu-ragu” — (Al-Baqarah 147).

Memang, masing-masing golongan itu ada
arah yang ditujunya.

“Wa likulli wajhatu huwa mawlitha”

Ada pun kita tidaklah untuk
mencari permusuhan dengan golongan-golongan
itu. Tidak pula untuk meleburkan
diri dalam aliran-aliran itu semua.

Akan tetapi, peranan kita
sendiri di tengah persimpangan
siuran itu, ialah: bangun maju
dengan identitis keperibadian
sendiri berlumba-lumba dengan mereka itu
semua untuk berbuat baik.

“Fa’astabiqii al-khayrat”— (AFBagarah
147°)

“Berlumba-lumbalah kanu dalam berbuat
kebajikan”.

Ya‘ni berlumba-lumba berbuat kebajikan
untuk umat manusia melaksanakan
kebenaran dari Allah Subhanahu wa Ta ‘ala
yang sudah menjadi pegangan hidup

kita, tanpa ragu-ragu.

4 Perkataan sebenarnya adalah menghadapi.
5 Ayat yang sebenarnya adalah ayat 148.

Saudara-saudara,

Kitab Allah dan sunnah Rasul
mengajarkan kepada kita pedoman untuk
memecahkan persoalan-persoalan hidup yang
seringkali menimbulkan perselisihan
faham, malah boleh mengakibatkan
pertengkaran dan bentrokan-bentrokan bila
mana sudah dimasukkan oleh hawa
dan nafsu dalam berbagai bentuknya,
berupa taksub buta dan takbur.

“Kana al-nas ummata wahidata”

— (Al-Baqarah 213)

Demikianlah ditegaskan prinsip
kesatuan umat manusia sebagai
makhluk Ilahi.

“Faba‘atha Allah al-nabiyyina mubashirina
wamundhiriawa angala ma‘alwrmu aiiiba bil akhaga
liyahkuma bayna al-nasi fi ma akhtalafii
fihi” — (Al-Baqarah 213)

“Maka Allah membangkitkan para nabi
sebagai penggemar dan pemberi
peringatan dan ia turunkan berserta
mereka kitab dengan (membawa) kebenaran,
supaya (kitab itu) memberi keputusan
di antara manusia ditentang apa yang
mereka berselisihan”

Bahawa dalam tubuh umat manusia
sebagai keseluruhan ada berbagai
bangsa dan bahasa, adalah satu
fakta kehidupan yang tak dapat
dimungkiri. Sudah begitu Sunnatullah,
menurut hikmat iradat Ilahi dan tidak
boleh dirubah.

Akan tetapi perbedaan bangsa dan
suku bangsa, berlainan bahasa dan
warna kulit, dan tingkat kecerdasan,
tidak boleh dijadikan sumber
sengketa, tidak boleh dijadikan
sumber mahu menguasai sendiri.

Kepada umat manusia sebagai

keseluruhan dipesankan terlebih dahulu



Khutbah Aidil Fitri

bahawa adanya berbagai-bagai bangsa dan
suku bangsa, ialah untuk berlaku

kenal — mengenal, memberi dan menerima
satu sama lain. Ada pun cinta

bangsa dan rasa kebangsaan adalah
merupakan pendorong bagi perlumbaan
dalam mencapai kemajuan dan dalam
menyumbangkan sebanyak-banyak kemaslahatan
bagi lingkungan yang lebih luas, bagi
kebahagiaan umat manusia.

Tidak ada tempat bagi kesombongan
dan kecongkakan bangsa (asabiyah
jahiliah), tidak ada tempat bagi
kecongkakan darah keturunan.

Tidak ada tempat bagi rasa benci
semata-mata lantaran berlainan bangsa.

Hanya ada satu ukuran bagi
tinggi rendahnya mutu seseorang,
ya‘ni pembaktiannya, bukan warna,
bukan bahasa, bukan keturunan,
bukan pula pangkat.

Ya ayyuha al-nésu innd khalagnakum min
dhakari wa untha wa ja‘alnakum shu ‘aba
wa qab@’ila lita ‘drafii inna akramakum ‘inda Allahi
atqakum inna Allaha ‘alimu khabir.

— (al-Hujurat 13)

“Wahai manusia, sesungguhnya
Kami telah menjadikan kamu dari
lelaki dan perempuan dan Kami telah
jadikan kamu berbangsa-bangsa dan
bersuka-suka, supaya kamu kenal-mengenal
satu sama lain, sesungguhnya yang
termulia di antara kamu di sisi
Allah, ialah yang paling
takwa di antara kamu, sesungguhnya
Allah Maha Mengetahui. Maha Bijaksana.”

Agar jangan ada keraguan tentang ini,
Rasulullah salla Allahu ‘alayhi wa sallam
menekankan dengan seluruh kekuatan jiwa
dan peribadinya, dalam khutbah —
perpisahannya di Padang Arafah.

Inna akramakum ‘inda Allahi atqakum
la fadlu li ‘Arabt ‘ala ‘ajamt
illa bi al-tagwa.

“Sesungguhnya yang termulia di antara
kamu pada sisi Allah, ialah yang
paling bertakwa di antara kamu. Tidak
ada kelebihan seseorang Arab dari
orang Ajam melainkan dengan takwanya.”

Kemudian beliau bertanya:

Ala hal ballightu?

“Wahai perhatikanlah. Sudahkah
ini aku sampaikan?”

Setelah dijawab oleh khalayak ramai
yang hadir:

Allahumma qad ballightu

“. .. memang sebenarnyalah sudah
engkau sampaikan.” Maka beliau menunjuk
ke atas lalu berkata:

Allidhumma ashadd, falyablugha al-shéhidu
minkum al-gha’ib.

“Wahai Tuhanku saksikanlah.
Maka barang siapa yang menyaksikan ini,
sampaikanlah (risalah) ini kepada yang
tidak hadir (waktu ini).

Itulah dasar keagamaan hidup
berdampingan antara bangsa, bersih
dari kesombongan dan kecongkakan
bangsa dan jenis.
Allahu Akbar, Allahu Akbar, Allahu Akbar.

Saudara-saudara!

Takwa, demikian tuntutan Allah dan
Rasul, adalah satu-satunya rukun
menentukan tinggi atau rendahnya mutu
sesuatu bangsa atau golongan, atau pun
peribadi orang perseorangan.

Oleh kerana itu kita
diharuskan terus berusaha dan
melatih diri, agar dapat mencapai
tingkat-tingkat “takwa” itu. Sebagai mana

kita ketahui puasa Ramadan yang

baru sahaja kita selesai menunaikannya,
itu adalah salah satu dari latihan
rohani dan jasmani yang kita
lalui untuk mencapai, sekurang-kurangnya
untuk mendekatkan darjat “takwa”.
Yaayhi aladhina amanii kutiba ‘algyfanmu
al-siyamu kama kutiba ‘ala alladhina min
qablikum la‘allakum tattaqiin. — (al-Baqarah
183).
“Wahai orang-orang yang beriman, telah
diwajibkan atas kamu puasa
sebagaimana telah diwajibkan atas mereka
sebelum kamu supaya kamu bertakwa.”
Dan memang tepat sekali majlis
permesyuaratan rakyat sementara kita
telah memutuskan, dalam salah satu
syarat bagi seorang yang akan memangku
jabatan menteri ialah takwanya,
syukurlah.
Saudara-saudaraku!
Apakah antara lain-lain sifat orang
yang bertakwa itu? Firman Ilahi
menuliskan sebagai salah satu dari
sifat orang yang bertakwa ialah, bahawa
dia mampu mengendalikan dirinya dari
nafsu, dalam menegakkan keadilan dan
kebenaran. Dalam menegakkan hukum dia
tidak pilih buku, tidak bergantung
kepada senang atau tidak senangnya dia
sendiri terhadap orang yang
bersangkutan. Terang sekali petunjuk
Ilahi mengenai takwa dalam menegakkan
keadilan ini.
Yaayvhi alladhima dmanii kitnil gawwiaming
Lillahi shuhada’a bi al-qisti wa la yajri mannakum
shananu® qawmi ‘ala alla ta‘dila i’dili
huwa aqrabu littaqwa wattaqii Allaha
inna Allaha khabiru bima ta’maliin
(al-M2’idah 8)
“Wahai orang-orang yang beriman:

hendaklah kamu jadi manusia yang

¢ Perkataan sebenarnya adalah shana’anu.

lurus, kerana Allah, menjadi

saksi dengan adil. Dan janganlah

kebencian kamu atas satu golongan,
menyebabkan kamu bertindak tidak

adil. Berlaku adillah, kerana yang

demikian itu lebih dekat kepada takwa;
bertakwalah kepada Allah. Sesungguhnya Allah
mengetahui akan apa yang kamu perbuat.”

Keadilan orang bertakwa bererti
mengadakan keadilan atas dasar-dasar yang
objektif, bukan atas dasar
kepentingan sesuatu golongan, atau
sesuatu keluarga.

Mari kita dengarkan peringatan
Ilahi dalam hal ini:

Ya’ayyuha allahina amanii kunii
qawwamina bi al-qisti shuhada’a lillahi walaw
‘ald anfusikum awi al-walidayni
wa al-aqrabin. (al-Nisa’ 135)

“Wahai orang-orang yang beriman!
Janganlah kamu orang-orang yang menegakkan
keadilan, yang jadi saksi kerana
ibu bapamu, dan kaum kerabatmu.”

Dengan lain perkataan: orang
yang bertakwa menegakkan keadilan atas
nilai-nilai moral yang universal.
orang bertakwa tidak kenal apa yang
disebut double moral, sebagai
ukuran moral. “Bermuka dua”,
moral serba muka yang kesudahannya
menjadi moral kosong dan hampa.

Bagi seorang bertakwa, adil
adalah adil, tidak ibarat kata:
orang: “tiba di mata dipejamkan, tiba

diperut dikempiskan.”

Allahu Akbar, Allahu Akbar, Allahu Akbar.
Saudara-saudara!
Semata-mata perbezaan kepercayaan adan

agama pun, bagi umat Islam bukanlah

automatis menjadi halangan untuk

boleh hidup berdampingan secara

damai.

“Allah tidak melarang kamu berbuat
baik, dan berlaku adil terhadap
orang-orang yang tidak memerangi kamu dalam
(urusan) agama, dan (orang-orang) yang
tidak mengusir kamu keluar dari
kampung halamanmu. Sesungguhnya Allah
cinta kepada orang orang-orang yang berlaku
adil.” (Al-Mumtahanah 8).

Bunyi firman Ilahi ini cukup
jelas.

Bukan sekadar untuk hidup
berdampingan dengan toleransi yag
pasif sahaja, akan tetapi lebih
positif dari itu; untuk
berbuat baik, dan berlaku adil,
antara satu sama lain, kita umat
Islam, dianjurkan supaya tidak
dihalangi oleh perbezaan agama.

-Berbuat baik dan berlaku
adil: terhadap umat manusia
tanpa diskriminasi agama dan
kepercayaan!

Bagi kita umat Islam yang
menimbulkan batas pemisah dalam
pergaulan hidup bermasyarakat dan
bernegara, dan antara — negara, bukanlah
semata-mata perbezaan keyakinan agama, atau
perbezaan kulit dan bangsa.

Yang menimbulkan batas pemisah
ialah sikap permusuhan terhadap
Islam dan umat Islam sendiri.

Islam dengan tegas mengakui

kemerdekaan berfikir dan beriktikad.

(ld ikraha fi al-din) Islam tidak
mengizinkan memaksa-maksakan agama dan
kepercayaan.
Sekali pun umat Islam itu
di suatu masa, dan di satu tempat
merupakan majoritas pun, mereka
dilarang oleh ajaran-ajaran Islam,
memaksa-maksakan kepercayaan dan keyakinan
agama mereka kepada minoritas yang
beragama lain dari Islam.
Bagi kita jaminan kebebasan
memiliki keyakinan agama, bukan lagi
harus berasal dari pertanyaan
hak-hak asasi manusia dari P.
B. B. (Persatuan Bangsa-bangsa)
yang sekarang digembur-gemburkan itu.
Empat belas abad yang lalu umat
Islam sudah saksikan, “Piagam
Madinah,” ya‘ni sebagaimana yang
ditetapkan oleh Rasulullah salla Allahu
‘alayhi wa sallam di kota Madinah, untuk
meletakkan dasar-dasar bagi keragaman
hidup antara — agama, di antara
warganegara yang berbeza-beza agama.
Piagam Madinah itu adalah satu
penjelmaan yang terang dari prinsip
kemerdekaan beriktikad dan beragama
itu menurut ajaran Islam.
Majoriti menurut kita umat
Islam, bukan untuk menindas
minoriti, tapi bertujuan untuk
melindungi hak-hak mereka.
“Barang siapa menzalimi seorang
kafir dhimmi, sesungguhnya dia
memusuhi aku,” (Hadith).
Begitu pesan Rasulullah salla Allahu
‘alayhi wa sallam sendiri, kepada umatnya,
Islam menentang tiap-tiap apa yang
berupa diktator, termasuk apa
yang disebut-sebut orang diktator

majoritas.

Allahu Akbar, Alladhu Akbar, Allahu Akbar.

Saudara-saudara,

Diriwayatkan oleh seorang Sahabat
Nabi, Jabir bin Abdullah:

“Satu ketika ada orang membawa
jenazah melewati kami, maka Rasul
Allah bangkit dari duduknya dan berdiri
tegak. Kami pun berdiri. Kami
berkata: Ya Rasulullah, yang lewat
itu adalah jenazah orang Yahudi.

Maka Rasulullah menjawab: Apakah dia
bukan seorang manusia? Apabila kamu
lihat jenazah lewat, maka hendaklah
kamu berdiri, sebagai penghormatan.”

Peristiwa demikian cukup
berbicara sendiri dengan jelas. Tak
usah keterangan lagi.

Pada suatu kali seorang Yahudi
mendatangi Khalifah ‘Umar mengadukan
halnya dalam keadaan sulit. Khalifah
membawanya sendiri langsung ke rumahnya,
dan berdirinya apa-apa yang dapat diberikannya,
lalu disuruhnya pergi ke Baitulmal
dengan pesan:

“Innama al-sadaqatu lil fuqara’
wa al-masakin, wa hadha masakin ahli
al-kitab.”

“Sesungguhnya zakat itu adalah
untuk fakir dan miskin, dan
zi’ ini adalah seorang yang miskin
dari ahli kitab.”

Ia mendapat bahagiannya dari Baitul-
mal, tanpa disyaratkan pula lebih
dahulu, supaya dia mahu meninggalkan
agama yang dianutinya, dan masuk
Islam.

Peristiwa ini biasa berbicara dengan

sendirinya pula.

" Perkataan sebenarny adalah dia.

Satu peristiwa lagi.

Khalifah Ali pada satu kali
kehilangan pakaian besinya. Setelah
beberapa waktu, kelihatan olehnya
baju besinya itu ada pada seorang
penduduk beragama Nasrani. Lalu
mintanya baju besinya itu dengan
perantaraan hakim, pengadilan, yang bernama
Shura’ih. Di hadapan hakim orang
itu berkata: “Mana buktinya Amir
al-Mukminin, bahawa baju besi ini
memang dia yang punya? Khalifah Ali
berkata: “Sesungguhnya saya tidak
mempunyai bukti.” Hakim memutuskan
pakaian itu tetap kepunyaan orang
Nasrani itu selama tidak ada yang
membuktikannya, sebaliknya Khalifah ali
tunduk kepada hakim. Tak ada sedikit
pun terlintas di hatinya untuk
menggunakan kekuasaannya sebagai
penguasa, mengambil sahaja barangnya
itu kembali tanpa hukum, atau
mempengaruhi hakim untuk menguntungkan
dirinya.

Yang memegang baju besi itu terharu
melihat berlakunya kepastian hukum
demikian itu. Demikian terharunya
sehingga setelah ia berjalan beberapa
langkah, meninggalkan mahkamah, dia
kembali sambil berkata:

“Aku saksikan bahawa inilah dia
hukum pada Nabi. Amir al-Mukminin
menuntut aku pada hakimnya dengan bebas
menjatuhkan vonis yang merugikannya.

Spontan dikembalikannya baju besi
itu kepada Ali, dengan keterangan bahawa
memang baju itu didapatinya di waktu
dia mengikuti jejak tentera yang sedang
dipimpin oleh Khalifah Ali beberapa
waktu yang lalu. (Diucapkannya kalimah
shahada: “Ashhadu an ld ilaha illa Allah

wa ashhadu anna Muhhammada Rasiil Allah”)

Khalifah Ali lalu memberikan baju besinya
kepada orang itu sebagai hadiah.

Kemerdekaan hakim terjamin dalam
rangka satu sistem pembahagian
kekuasaan. (Trias Politica,
namanya kata orang sekarang). Yang
berdaulat adalah hukum, tanpa kenal
diskriminasi. Orang sekarang
menamakannya ini “Rule of Law ”.

Kita bertanya: kalau pengertian

trias politica dan rule of law

ini suatu dasar bagi tatacara

bernegara yang moden. — Kita bertanya:
kenapakah, - gerangan Islam itu

harus dikepinggirkan pula dulu,

kalau hendak memodensirkan negara
kita ini?

Begitu pelaksanaan keadilan dan
pelaksanaan akhlak yang tinggi terhadap
siapa sahaja tanpa diskriminasi.

Peristiwa-peristiwa ini beberapa
ilustrasi dari pelaksanaan
tuntutan Ilahi yang diberikan kepada
Junjungan kita Muhammad salla Alladhu
‘alayhi wa sallam dan kepada kita sendiri
sebagai pengikut beliau. Yakni supaya
menyampaikan kepada sesama warganegara
kita Ahli Kitab:

Wa qul amantu bima anzala Allahu min
kitiih wa "umirtu lia‘adila baynakumu Allahu rabbuna
wa rabbukum, landa a‘maluna wa lakum a‘mélukum,
1 hujjata baynana wa baynakum, Allahu yajma‘u
baynand wa ilayhi al-magsir (al-Shiira 15).

“Katakanlah! Aku beriman kepada apa
sahaja kitab yang Allah telah turunkan dan
aku diperintah supaya berlaku adil
terhadap saudara-saudara. Allah adalah Tuhan
kami dan Tuhan saudara-saudara. Tidak
ada persengketaan (agama) antara kita.

Allah akan menghimpun kita semua.
Dan kepadanya jualah kita akan

kembali.”



Khutbah Aidil Fitri

Rasulullah dan kita sebagai
umatnya, diperintahkan berseru kepada
sesama amnusia keluarga Allah yang ahli
al-kitab.

Qul ya ahla al-kitabi ta‘alaw ila
kalimati sawa’i baynana wa baynakum alla na‘buda
illa Allicha wa I nushrika bihi shay‘awa ld yattakhidha
ba‘dunda ba‘da arbaba min diuni Allah. Fa’in
tawallaw faqiilu ashhadu bi’annd muslimiina.
(Ali ‘Imran 64).

“Wahai Ahli Kitab! Marilah kita
kembali kepada kalimah yang adil (titik
pertemuan) antara kita sama kita,
iaitu janganlah kita menyembah selain
daripada Allah. Dan janganlah kita
menyengutukan sesuatu dengan dia, dan
janganlah sebahagian dari kita
jadikan sebahagian lainnya sebagai
tuhan-tuhan selain dari Allah . . dan
apabila mereka berpaling, maka katakanlah:
-saksikanlah bahawa kami (adalah)
oran Islam!”.

Demikianlah seruan kita, dengan
tulus dan ikhlas. Sekalipun
jika saudara-saudara menolak seruan
mencari titik pertemuan itu,
tidak apa. Kita akan masih dapat
hidup berdampingan secara damai,
dan tenteram. Hanya satu sahaja
permintaan kami: “ashhadii bi’anna
muslimiin”.

“Saksikanlah (dan akuilah) habawa
kami ni adalah orang-orang Muslimin.”
Yakni orang-orang yang sudah memeluk agama.
Agama Islam. Orang-orang yang sudah
mempunyai identitas, ya‘ni Islam.

Janganlah identitas kami
saudara-saudara ganggu! Jangan kita ganggu-
mengganggu dalam soal agama ini. Agar

agama jangan menjadi pokok sengketa

yang sesungguhnya tidak perlu dan
semestinya begitu. Marilah saling
hormat-menghormati identitas
masing-masing. Agar kita tetap berteman dan
bersahabat baik, dalam lingkungan

‘iyalu Allah, keluarga yang satu itu.”

Kita umat Islam tidak menganggap
musuh terhadap orang-orang yang bukan
Islam. Tetapi tegas pula Allah
Subhanahu wa Ta ‘ala melarang kami
bersahabat dengan orang-orang yang mengganggu
agama kami, agama Islam. Malahan kami
akan dianggap zalim bila berbuat
demikian.

“Innamdayanhéamu Alldhu ‘ani alladhina
qatalukum fi al-dini wa akhrajiskum min
diyarikum wa zahari ‘ald ikhrdjikum an
towallawhum. wa man yatowallahvm fo’'uli’ika humu
al-zalimiin. (Al-Mumtahanah 9).

“Tidak lain melainkan orang-orang yang
menyerang kamu di dalam uurusan agama,
dan mengusir kamu keluar dari
kampungmu; Allah larang kamu menjadikan
mereka sahabat; dan barang siapa
jadikan mereka sahabat, maka mereka
itu ialah orang-orang yang zalim.”

Begitu peringatan Allah Subhanahu
wa Ta‘ala kepada kita umat Islam.

Dengan sepenuh hati, kita
mengharapkan supaya saudara-saudara kita
suarga yang beragama Masihi, tidaklah
hendaknya mempunyai hasrat, sebagaimana
idaman-idaman golongan tertentu dan kaum
Yahudi dan Nasrani yang diselar
dalam al-Qur’an:

Wa lan tarda ‘anka al-yahiidu
wa la al-nasara hatta tattabi‘a millatahum.
(Al-Baqrah 120)

“. .. dan orang Yahudi dan
Nasrani tidak akan suka kepadamu,
kecuali bila engkau turut agama

mereka.”

Mudah-mudahan janganlah demikian,
kalau demikian, maka akan putuslah tali
persahabatan kita, akan putus pula
tali suka dan duka yang sudah
terjalin selama ini antara kita
semua.

Jangan-jangan nanti jalan kita pun
bersimpang dua! Dengan segala akibatnya
yang akan menjadikan.

Kadang-kadang antara saudara dan
saudara, ada baiknya kita berbicara
berpahit-pahit. Ya‘ni, yang demikian
tidakkan dapat kami lihatkan sahaja
sambil berpangku tangan.

Sebab kalaulah ada suatu harta yang
kami cintai lebih dari segala-galanya
itu, ialah agama dan keimanan kami.

Itulah yang hendak kami wariskan
kepada anak cucu dan keturunan kami.
Harta kami ini diwajibkan Allah
Subhanahu wa Ta ‘ala untuk menjaga dan
jadilah agama itu kerana Allah
semata-mata.

Hatti I takiina fimatu wa yakitna al-dinu
Lillah (Al-Baqarah 193)

Kalau boleh denga teman bersama-sama.

Kalau tidak, seorang diri —
sebatang kara.

Sesuai dengan firman Alah, yang
berbunyi:

Qul innama a‘izukum bi wahidati. An
taqiamu Lillahi mathna wa furada thumma
tatafakkari.

(Saba’ 46).
Allahu Akbar, Allahu Akbar, Allahu Akbar.

Walaupun bagaimana, pada hari raya
Aidil Fitri dan tahun baharu
Masihi ini, dua hari raya yang
dirayakan oleh umat Islam dan umat
Masihi seluruh dunia, serentak

bersama, kita penuhkan doa kita





